
  
  

न्यूयॉर्क के टाइम्स स्क्वायर में छाया दमोह का शिवम छिरोलिया

चर्चा में क्यों?  
11 सितंबर, 2023 को मीडिया से मिली जानकारी के अनुसार दमोह ज़िले के मड़ियादो निवासी 30 वर्षीय छात्र शिवम छिरोलिया की विपरीत परिस्थितियों में
सफलता के कायल टॉपमेट कंपनी द्वारा शिवम को पूरे परिवार सहित विश्व के प्रतिष्ठित स्थलों में से एक न्यूयॉर्क के टाइम्स स्क्वायर में जगह दी गई है।  

प्रमुख बिंदु  
गौरतलब है कि टाइम्स स्क्वायर में नामचीन हस्तियों, फिल्मी हस्तियों के वीडियो ही दिखाए जाते हैं। शिवम छिरोलिया को पूरे परिवार सहित न्यूयॉर्क
के टाइम्स स्क्वायर में जगह मिली है, जहाँ बड़ी-बड़ी स्क्रीन पर इनका चित्रण किया गया है।  
शिवम द्वारा गाँव से निकलकर कैसे अच्छा मुकाम हासिल करें, जैसे सकारात्मक वीडियो को अपलोड किया गया था, जिसे देखने के बाद अमरेकिन
कंपनी टॉपमेट द्वारा प्रभावित होकर शिवम की कहानी न्यूयार्क में दिखाई जा रही है।  
टाइम्स स्क्वायर द्वारा अमेरिका के हृदय न्यूयार्क में शिवम की सफलता और मुकाम का वीडियो चलाकर उसकी सूचना शिवम छिरोलिया को दी गई। 
प्राथमिक शिक्षा मड़ियादो और बाद में बंगलौर आईआईएससी से शिक्षा पाने वाले शिवम छिरोलिया इस समय अमेरिकन सेमीकंडक्टर कंपनी
क्वालकॉम, बैंगलोर में कंप्यूटर विजन रिसर्चर के रूप में कार्य कर रहे हैं।  
शिवम ग्रामीण परिवेश से हैं, इनके पिता मनोज छिरोलिया मूकबधिर हैं और माँ गृहणी हैं। आर्थिक स्थिति से कमजोर होने के बाबजूद शिवम ने अथक
मेहनत कर यह मुकाम हासिल किया।  
विदित है कि शिवम छिरोलिया का इसरो में साइंटिस्ट बी एग्जाम में भी चयन हुआ था। इसके अलावा देश भर से रिलाइंस फाउंडेशन द्वारा चुने जाने वाले
40 योग्यताधारी में चयन हुआ था और शिक्षा के लिये छह लाख रुपए भी दिये गए थे। हालाँकि शिवम ने कंप्यूटर विजन रिसर्च पद चयन किया।

